Juan José Lizarbe Baztán jaunak galdera egin du jakiteko zein den “Hitzarmena Basket Navarra Club-arekin” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

Iruñean, 2011ko irailaren 29an

Lehendakaria: Alberto Catalán Higueras

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Hitzarmena Basket Navarra Club-arekin" izeneko kontusailaren betetze mailari buruz (PES-147/11). Hona Nafarroako Gobernuko Gizarte Politika, Berdintasun, Kirol eta Gazteriako kontseilariaren erantzuna:

Nafarroako Kirol Institutuko zuzendari kudeatzailearen apirilaren 11ko 220/2011 Ebazpenaren bidez onetsi zen 50.000 euroko diru-laguntza ematea Basket Navarra Club-ari. Diru-laguntza hori hitzarmen baten bidez gauzatu behar zen, eta hitzarmen hori apirilaren 12an sinatu zen.

Ezarritako ziurtagiriak aurkeztu ondoren, 45.000 euroko diru-laguntza eman zitzaion aipatu klubari, Nafarroako Kirol Institutuko zuzendari kudeatzailearen apirilaren 14ko 234/2011 Ebazpenaren bidez.

Egun Basket Navarra Club-ek beharrezkoak diren ziurtagiriak aurkeztu zain gaude, emandako diru-laguntzaren bigarren eta azken ordainketa egiteko.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2011ko irailaren 22an

Familia, Gazteria, Kirol eta Gizarte Gaietako kontseilaria: Elena Torres Miranda

